ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 20-Ի N 825-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ արդարադատության նախարարություն 
	02.06.2026 թ.

	
	N /27.2.3/28502-2026

	Առաջարկություններ չկան։
	

	2.  ՀՀ ֆինանսների նախարարություն
	09.06.2026 թ.

	
	N 01/34/14176-2026

	Նախագծով առաջարկվում է ՀՀ կառավարության 20.06.2025 թ. «Անապահովության գնահատման համակարգով անապահով ճանաչված ընտանիքների աշխատունակ անձանց վարձատրվող հասարակական աշխատանքի դիմաց աջակցության տրամադրման ծրագիրը հաստատելու մասին» N 825-Լ որոշման (այսուհետ՝ Որոշում) 5-րդ կետից հանել ծրագրի իրականացման ժամկետի սահմանափակումը (Որոշումը գործում է մինչև 01.06.2026թ.-ը կնքված պայմանագրերի համար)՝ հիմնավորելով, որ Որոշմամբ առաջարկված ծրագիրն ի սկզբանե նախատեսված է եղել իրականացնել ՀՀ Սյունիքի և Կոտայքի մարզերում, սակայն անապահովության գնահատման նոր համակարգը 01.07.2026թ.-ից ներդրվելու է ողջ Հանրապետությունում: 
Այդ կապակցությամբ հարկ է նշել, որ Որոշման 4-րդ կետի 2-րդ ենթակետով հանձնարարվել է ՀՀ ԱՍՀՆ-ին մինչև 01.06.2026թ.-ը կատարել ծրագրի իրականացման միջանկյալ գնահատում՝ ծրագրի հետագա իրականացման նպատակահարմարության որոշման նպատակով, որի կատարման վերաբերյալ տեղեկատվությունը և համապատասխան արդյունքներն ամփոփող հաշվետվությունը Նախագծին կից ներկայացված չեն: Հետևաբար, եթե իրականացվել է ծրագրի միջանկյալ գնահատում, ապա խնդրում ենք բացահայտել արձանագրված խնդիրներն ու դրանց պատճառները, ինչպես նաև ներկայացնել այն արձանագրումներն ու հետևությունները, որոնց հիման վրա Նախագծով առաջարկվում է կատարել վերը նշված փոփոխությունը:
2026թ. պետական բյուջեով նախաձեռնության իրականացման համար նախատեսվել է 265.5 մլն դրամ գումար (իսկ 2027-2029թթ. ՄԺԾԾ հայտով ներկայացվել է 338.1 մլն դրամ՝ շահառուների քանակի ավելացմամբ ընդլայնելով միջոցառումը), մինչդեռ 29.05.2026թ.-ի դրությամբ միջոցառման կատարողականն ընդամենը 14,000.0 դրամ է: Ավելին, 2025թ. ընթացքում միջոցառման նախաձեռնման և դրա շրջանակներում աջակցության տրամադրման նպատակով ՀՀ պետական բյուջեից վերաբաշխմամբ հատկացվել է շուրջ 128.6 մլն դրամ՝ փաստացի արձանագրելով տարվա համար 0% կատարողական:
Միջոցառման գծով արձանագրված գրեթե զրոյական ակտիվության պայմաններում Նախագծի հիմնավորմամբ տեղեկացվում է, որ իրականացված մոնիթորինգի արդյունքներով ծրագիրը մարզերում բավականին գրավիչ է և գնահատվում է արդյունավետ ու պահանջված։ Այդ կապակցությամբ խնդրում ենք բացահայտել փաստացի գրանցված գրեթե զրոյական կատարողականի պատճառները և պարզաբանել դրա պայմաններում ներկայացված եզրակացությունը։ 
Ավելին, հաշվի առնելով երկրորդ տարին անընդմեջ միջոցառման նկատմամբ պահանջարկի բացակայությունը և 2027-2029թթ. միջնաժամկետ հատվածում սահմանափակ ֆիսկալ հնարավորությունները, առաջարկում ենք քննարկել ինչպես ընթացիկ, այնպես էլ հաջորդ տարիներին միջոցառման շարունակման նպատակահարմարության հարցը։
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության և պարզաբանումների առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Չի ընդունվել։
Ծրագրի հետագա իրականացման նպատակահարմարության որոշման համար Ծրագրի իրականացման միջանկյալ գնահատման արդյունքները ներկայացվել են ՀՀ վարչապետի աշխատակազմ: 
Միջանկյալ գնահատման արդյունքներով փաստվել է, որ Ծրագրի իրականացման ցածր ցուցանիշը պայմանավորված է եղել որոշմամբ սահմանված պետական աջակցության ցածր չափով, ինչպես նաև իրականացման համար առկա տեխնիկական խնդիրներով։ Առկա խնդիրների լուծման նպատակով բարելավվել են e-work.am հարթակով նախատեսված կարգավորումները, ինչպես նաև ՀՀ կառավարության 26.03.2026 թ.-ի N 366-Լ որոշմամբ փոփոխություններ և լրացումներ են կատարվել ծրագիրը հաստատող իրավական ակտում, մասնավորապես, մեկ մարդ/օր աշխատանքային ծավալի համար որպես աջակցության չափ է սահմանվել 7000 դրամը՝ 3500 դրամի փոխարեն։ Մարզի համայնքներում գործատուների և քաղաքացիների հետ ունեցած հանդիպումներից արձանագրվել է, որ ծրագրի իրականացման վերաբերյալ իրազեկվածության աստիճանը բավականին ցածր է եղել։ Ծրագիրը ներկայացնելուց հետո շատ գործատուներ ողջունում էին այն փաստը, որ կարող են պետության աջակցությամբ ունենալ այլ աշխատողներ, իսկ ծրագրի պոտենցիալ շահառուները մտահոգված էին, որ լրացուցիչ եկամուտը կարող է զրկել նրանց ընտանիքներին նպաստ ստանալու իրավունքից, ինչը փաստում է նաև անապահովության գնահատման նոր համակարգի կարգավորումների վերաբերյալ իրազեկվածության բարձրացման անհրաժեշտության մասին։ Հարկ է նշել նաև, որ զգալի թիվ էին կազմում ծրագրում ընդգրկվել ցանկացող աշխատանք փնտրող քաղաքացիները, որոնք չէին համապատասխանում ծրագրի պահանջներով սահմանված չափանիշներին։
Միջանկյալ գնահատման արդյունքները ցույց են տվել, որ վարձատրվող հասարակական աշխատանքի դիմաց աջակցության տրամադրման ծրագիրն իր բնույթով և նախատեսված վարձատրության չափով ՀՀ մարզերում բավականին գրավիչ է։ Կարևոր հանգամանք է նաև այն, որ սույն թվականի հուլիսի 1-ին անապահովության գնահատման նոր համակարգը նախատեսվում է գործարկել ՀՀ ողջ տարածքում, որով պայմանավորված էլ զգալիորեն կմեծանա ծրագրի նկատմամբ առկա պահանջարկը։

